
Республика күләмендә «Мин татарча сөйләшәм!» бәйге-акциясе дәвам итә. 
“Мин татарча сөйләшәм!” акциясенең максаты-татар теленең кулланыш даирәсе  тарайган шартларда  яшьләрне татар телендә аралашырга чакыру.

21нче февральдән - Туган телне саклау көнендә башланып 10 нчы апрельга  кадәр дәвам итүче бу  чарада без Зәй муниципаль районы  3 нче мәктәп коллективы да катнашырга булдык.

 Акция кысаларында мәктәптә төрле чаралар уздырыла.

      Һәрбер чарада укучылар бик теләп катнашалар. Эшне конкурс таләпләренә  китерерлек итеп, логотиплар ясаудан башладык, газеталар чыгардык, сүзлекләр, буклетлар, лозунг-плакатлар ясадык.
Логотипта яшел, кызыл, ак төсләр бар һәм «Мин татарча сөйләшәм!» дип язылган. Логотипны кулдан да, типографиядәдә дә эшләттек. Үткәрелгән барлык чараларда да катнашучылар эмблемаларны тагып, логотип-буклетларны тоталар.
3 нче мәктәп укучылары  татар теле һәм әдәбияты укытучылары җитәкчелегендә урамнарга чыктылар, кибетләрдә, тукталышларда,  халыкны татарча сөйләшергә чакырдылар, сүзлекләр тараттылар, музыка мәктәбенә бардылар. Кешеләр әңгәмәгә кушылдылар, сүзлекләрне теләп алдылар, рәхмәтләрен белдерделәр. 

